
Matlamat kajian:
1. Membuktikan secara empirikal iaitu kajian yang dibuat berdasarkan pemerhatian dan ujian mengenai kelaziman ‘ketagihan Internet’ antara populasi pelajar.

2. Menentukan aspek-aspek yang membawa kepada ketagihan atau penggunaan Internet yang melebihi seperti bermain game, berjudi atau chat.

3. Mengumpul data demografi daripada pengguna Internet. Ini termasuklah jenis aktiviti yang dilakukan di net, contohnya menghantar emel, mendapatkan maklumat secara browser, meminda dan memuatturun fail dan sebagainya, pengalaman menggunakan komputer dan kekerapan  bagi setiap aktiviti Internet serta berapa lama masa yang digunakan oleh pengguna internet ini bagi setiap aktiviti pengkomputeran.

Kajian  utama:
Projek yang dijalankan mengandungi dua kajian utama iaitu:
1. Kajian pertama  dilakukan secara soal selidik iaitu jenis-jenis pengguna Internet, ukuran kekerapan dan ciri-ciri ketagihan di kalangan pengguna Internet.
2. Kajian kedua dilakukan secara kualitatif iaitu menjalankan temuramah secara kumpulan dan individu yang dikenalpasti sebagi pengguna Internet secara melampau atau ‘ketagihan Internet’ di mana temuramah yang dijalankan akan dapat menjawab beberapa persoalan kajian iaitu selari dengan  matlamat kajian.
3. Penulis berharap kajian yang dijalankan dapat digunakan secara am mengenai kesan ketagihan teknologi ini serta langkah-langkah yang dikenalpasti dapat mengatasi masalah ketagihan di kalangan pengguna internet.

Pengajaran daripada artikel:

1. Walaupun artikel yang ditulis belum menerangkan secara lebih mendalam mengenai dapatan kajian tetapi pengulas sangat tertarik untuk mengulas tajuk mengenai ketagihan Internet ini bedasarkan kepada senario hari ini yang tidak dapat dibayangkan kehidupan kita pada hari ini jika tanpa internet, tidak kurang juga kajian atau liputan yang mendedahkan isu penyalahgunaan Internet.
2. Menurut Laupa Junus(2005), Internet adalah jaringan komputer di dunia yang membolehkan manusia berkomunikasi dan berkongsi maklumat dengan semua pengguna di seluruh dunia. Internet telah menjadi sebahagian daripada kehidupan sehari-hari malah kebanyakan maklumat yang diperoleh dan komunikasi sehari-hari sama ada untuk perniagaan atau pengguna peribadi bergantung kepada Internet.
3. Menurut Wan (2002), di zaman maklumat ini, apa yang lebih merunsingkan bukan untuk mengajar pelajar mahir menggunakan ICT tetapi cabaran untuk membimbing pelajar menggunakan teknologi yang ada ke aras kebaikan. Fokus pembelajaran menggunakan komputer bukan sahaja mahir menggunakan alat yang canggih tetapi menggunakan kemudahan yang ada untuk menambah baik pengetahuan melalui pencarian dan perkongsian, malah menggalakkan pelajar-pelajar lebih kritis dalam membuat keputusan.

4. Dewasa ini, daripada pemerhatian pengulas sebagai seorang guru, kebanyakan pelajar hari  ini menggunakan komputer dan Internet lebih bertujuan untuk permainan komputer dan menghantar emel serta berborak. Sebenarnya tidak  salah untuk menghantar emel atau memasuki laman berborak tetapi biarlah pengisiannya bernilai dalam menimba ilmu dan pengetahuan serta perkongsian maklumat.
Internet dan Pendidikan Komputer:

1. Berbincang mengenai kelebihan menggunakan Internet, pada pendapat pengulas, guru-guru harus pandai mengintegrasikan kandungan pengajaran dengan pencarian maklumat di Internet. Ini diakui oleh Lynch (2002) yang menyatakan bahawa dengan bertambahnya maklumat, pengetahuan dan ilmu yang diperolehi menerusi pelbagai media seperti Internet, mereka pasti akan berupaya memberi nilai tambah kepada mata pelajaran yang diajarnya dan sekaligus mempelbagaikan kaedah penyampaian mata pelajaran tersebut kepada pelajarnya. 
2. Seterusnya, untuk membawa pendekatan dan perspektif baru dalam pengajaran dan pembelajaran, guru-guru perlu diberi pendedahan mengenai laman-laman web serta input-input yang berkaitan. Sebagai contoh, PORTAL Pendidikan Utusan merupakan rujukan Internet yang paling popular dalam kalangan guru dan pelajar di Malaysia di mana ia boleh dilayari di www.tutor.com.my.  Ruangan ini bertujuan untuk membantu guru memahami dan mengamalkan strategi penggunaan bahan Internet dengan menyenaraikan cadangan-cadangan laman web yang releven dengan topik-topik mengikut subjek yang diajar di samping membudayakan penggunaan modul-modul pengajaran kendiri dan  interaktif.
3. Selain daripada itu, pada pendapat pengulas sudah  tiba masanya sekolah mempunyai infrastruktur rangkaian komputer yang sentiasa bersambung dengan Intenet melalui leased line dan bukannya melalui dial-up seperti mana sekarang. Hanya dengan adanya keperluan ini kemudahan ini, pelajar berpeluang mencapai maklumat dan perkembangan teknologi trekini dengan lebih pantas. Pelajar akan sentiasa ‘keep abreast’ dengan perkembangan teknologi semasa.

4. Pelajar juga seharusnya diberi peluang yang sewajarnya terhadap penggunaan komputer bukannya terhad sewaktu pembelajaran komputer yang formal. Penggunaan komputer dan Internet di luar waktu formal perlu diberi perhatian supaya pelajar dapat mencapai dan memperolehi maklumat mengenai perkembangan teknologi terutamanya dari luar Negara. Hal ini akan  dapat membantu pelajar dalam meningkatkan pengetahuan dan ilmu dalam pelbagai bidang. Secara tidak langsung fikiran dan minda akan  lebih terbuka dan tidak terhad hanya kepada nota yang diberi oleh guru mereka.

Kesimpulan


Ledakan maklumat dan kemajuan teknologi komunikasi secara tidak langsung telah banyak mempengaruhi masyarakat pelajar di Malaysia. Capaian internet yang tiada batasan banyak memberi kesan yang negatif jika pelajar tidak mempunyai pegangan peradaban yang tinggi serta tidak mempunyai ketahanan diri yang jati. Perkara-perkara negatif ini akan memberi kesan secara langsung terhadap pembentukan keperibadian seseorang. Jika perkara ini tidak diberi perhatian sewajarnya, pelajar akan mudah terjerumus kepada perkara-perkara negative dan proses pembentukan tenaga pengajar atau pendidik yang dihasratkan akan terjejas. Sebagai contoh, menurut Jamaludin Jarjis(2005), statistik yang dikeluarkan Badan Bertindak Pencegahan Penderaan Seksual Kanak-kanak (MCPCSA) mendedahkan terdapat 1.5 juta laman web yang mudah diakses melalui internet. Justeru, Ibu bapa memainkan peranan penting sebagai pengawal moral pelajar ini dengan menitikberatkan garis panduan penggunaan Internet secara positif untuk kanak-kanak atau pelajar. Antaranya ialah layari laman web berfaedah dan positif seperti laman web pendidikan, sukan dan permainan.

